
 

 

 

MANWAL GĦALL-GĦALLIEMA 
KRONOLOĠIJA TAL-UE 

I. Introduzzjoni – KRONOLOĠIJA TAL-UE 
Dan il-modulu jieħu lill-istudenti fuq vjaġġ biex jiskopru l-vantaġġi u l-iżvantaġġi tal-
Integrazzjoni Ewropea. Filmat qasir ta’ sitt minuti jiżvela l-aktar stadji importanti tal-
Integrazzjoni Ewropea mill-Kungress tal-Ewropa sal-lum. Il-modulu jingħalaq bi kwiżż. Biex 
tkun taf kif tibda tuża l-pjattaforma ta’ tagħlim, irreferi għall-“Manwal tal-Għalliema: Kif 
nibdew” fil-bidu tal-modulu. 

II. L-Għanijiet ta’ dan il-Modulu 
Meta l-istudenti jlestu dan il-modulu, għandhom ikunu jistgħu: 

 Jispjegaw xi jfisser Jum l-Ewropa 
 Isemmu l-istadji ewlenin tal-Integrazzjoni Ewropea 

 Jorbtu r-rilevanza tal-Integrazzjoni Ewropea mar-realtà tad-dinja llum 
 Jifhmu r-rwol ta’ kompromess fl-Integrazzjoni Ewropea 

 Jispjegaw li l-iżvilupp tal-Unjoni Ewropea huwa xprunat min-nies 
 Jiddeskrivu r-rwol tal-mexxejja, is-simboli u l-valuri tal-UE 

III. L-Istruttura u t-Tul tal-Modulu 
Dan il-modulu huwa mfassal biex jissodisfa diversi ħtiġijiet. Tista’ tużah bħala mod kif tibda 
s-suġġett tal-Integrazzjoni Ewropea, fl-okkażjoni ta’ Jum l-Ewropa (id-9 ta’ Mejju), bħala 
introduzzjoni għall-“Pijunieri tal-UE: Niltaqgħu mal-Fundaturi tal-Unjoni”, jew għat-tagħlim 
tal-lingwi. Skont il-livell ta’ dettall li tixtieq tkopri, żid miegħu l-materjal tat-tagħlim tiegħek 
stess. Tista’ tagħti dan il-modulu bħala xogħol tad-dar jew biex tħejji żjara f’Dar l-Istorja 
Ewropea, inkella tużah għal wara ż-żjara.  
 
Tul: Il-filmat huwa twil sitt minuti. Il-kwiżż fih 10 mistoqsijiet. Flimkien mal-proċess tal-
illoggjar, nissuġġerixxu li jiġu allokati minimu ta’ 15-il minuta għall-perkors ta’ tagħlim 
rakkomandat hawn taħt. Abbażi tal-feedback tal-għalliema li ttestjaw il-modulu fil-klassijiet 
tagħhom, din l-informazzjoni t’hawn isfel tista’ ssibha ta’ għajnuna: 
 

Ħin imqatta’ % tal-
għalliema 

Informazzjoni addizzjonali: 

15-20 minuta 24% Tlestija ta’ malajr mingħajr diskussjonijiet fil-fond 
20-30 minuta 21% Tlestija bażika b’xi spjegazzjonijiet qosra 
30-45 minuta 24% Tlestija sħiħa b’diskussjonijiet moderati  
45-60 minuta 14% Tlestija b’diskussjoni fil-fond 

 

IV. Il-Perkors ta’ Tagħlim Rakkomandat Pass Pass 
 
L-istudenti jistgħu jsegwu dan il-perkors ta’ tagħlim jew individwalment jew fi gruppi żgħar. 
Minbarra l-passi 1 u 2, inħeġġuk ukoll tikkunsidra l-pass 3 bis-suġġeriment tagħna għal 
wara. 
 

1. Ara l-filmat [6 minuti] 



 

 

 

Il-filmat ikopri l-istadji importanti magħżula tal-Integrazzjoni Ewropea, is-suċċessi u 
l-fallimenti tagħha. Dan jinkludi l-konsegwenzi tat-Tieni Gwerra Dinjija, il-Kungress 
tal-Ewropa, il-Komunità Ewropea tal-Faħam u l-Azzar, il-Komunità Ewropea tad-
Difiża, il-Gwerra Bierda, l-ewwel elezzjonijiet Ewropej diretti, il-waqgħa tal-Purtiera 
tal-Ħadid, l-aktar trattati reċenti tal-UE, it-Tkabbir tal-UE, il-Brexit u t-tifsira ta’ Jum 
l-Ewropa. Tista’ tieqaf fi kwalunkwe punt biex tħaffef il-filmat skont il-ħtiġijiet tat-
tagħlim tiegħek. 
 
 

2. Agħmel il-kwiżż [4 minuti] 
Il-kwiżż jikkonsisti f’10 mistoqsijiet b’għażla multipla. L-informazzjoni kollha 
meħtieġa biex twieġeb il-mistoqsijiet tinsab fil-filmat. Wara li jwieġbu kull 
mistoqsija, l-istudenti se jaraw is-soluzzjoni u spjegazzjoni qasira. Għal kull tweġiba 
tajba, l-istudenti jakkwistaw punt. Ma jingħata l-ebda punt għal tweġibiet ħżiena. 
Biex ilestu l-kwiżż, l-istudenti jeħtiġilhom iwieġbu l-mistoqsijiet kollha. Għall-ewwel 
jistgħu jaqbżu l-mistoqsijiet iżda jeħtiġilhom iwiġbuhom aktar tard biex ilestu l-
kwiżż. Malli jlestu, tista’ tikkunsidra li tara kemm kisbu punti l-istudenti tiegħek biex 
jiġi determinat ir-rebbieħ. L-istudenti jistgħu jagħmlu l-kwiżż aktar minn darba. 
 

3. Suġġeriment għal wara: kun af dwar in-nies responsabbli għall-Integrazzjoni 
Ewropea 
Il-filmat isemmi lil Robert Schuman u Simone Veil, iżda dawn huma biss tnejn mill-
pijunieri tal-Integrazzjoni Ewropea. Biex tiskopri aktar dwar in-nies li sawru l-istorja 
tal-UE, nirrakkomandaw li tqis il-modulu: “Pijunieri tal-UE: Il-Fundaturi tal-Unjoni” 
(tul: lezzjoni u nofs sa 2 lezzjonijiet). 

 

V. Aktar Links u Materjal* 
 
L-Istorja tal-Integrazzjoni Ewropea 

 Storja qasira tal-Unjoni Ewropea 

 KRONOLOĠIJA TAL-UE – L-UE matul is-snin 
 Ktieb awdjo dwar il-Pijunieri tal-UE 

 Ġabra ta’ materjal tat-tagħlim tal-UE dwar l-istorja tal-UE 
 
Dar l-Istorja Ewropea u l-Parlament Ewropew 

 Is-sit web ta’ Dar l-Istorja Ewropea  

 Euroscola: Sir Membru tal-Parlament Ewropew għal ġurnata! Il-programm Euroscola 
jlaqqa’ flimkien studenti mill-Ewropa kollha fi Strażburgu għal esperjenza prattika 
tad-demokrazija parlamentari Ewropea. 

 Skejjel Ambaxxaturi tal-Parlament Ewropew (Materjal għat-tagħlim u Komunità 
Ewropea) 

 Il-Parlamentarium fi Brussell 
 Il-Parlamentarium fi Strażburgu 

 Żur l-Emiċiklu tal-Parlament Ewropew: Brussell u Strażburgu 
 Uffiċċji ta’ Kollegament tal-Parlament Ewropew f’Dublin u f’Londra 

 Biex tikkomunika ma’ persuni tal-istess fehma u tinvolvi ruħek fid-demokrazija 
Ewropea: https://flimkien.eu/  

 
 
 

https://european-union.europa.eu/principles-countries-history/history-eu_mt
https://learning-corner.learning.europa.eu/eu-timeline_en
https://op.europa.eu/webpub/com/eu-pioneers/en/
https://learning-corner.learning.europa.eu/learning-materials_mt?f%5B0%5D=topics_topics%3A13
https://historia.europa.eu/en
https://youth.europarl.europa.eu/mt/more-information/euroscola.html
https://youth.europarl.europa.eu/mt/more-information/ambassador-school.html
https://visiting.europarl.europa.eu/mt/visitor-offer/brussels/parlamentarium
https://visiting.europarl.europa.eu/mt/visitor-offer/brussels/parlamentarium
https://visiting.europarl.europa.eu/mt/visitor-offer/strasbourg/parlamentarium-simone-veil
https://visiting.europarl.europa.eu/mt/visitor-offer/strasbourg/parlamentarium-simone-veil
https://visiting.europarl.europa.eu/mt/visitor-offer/brussels/hemicycle
https://visiting.europarl.europa.eu/mt/visitor-offer/strasbourg/hemicycle-during-plenary-session
https://dublin.europarl.europa.eu/en
https://london.europarl.europa.eu/en
https://flimkien.eu/


 

 

 

* Il-materjal kollu huwa disponibbli bl-24 lingwa uffiċjali tal-UE, sakemm mhux indikat mod 
ieħor. 
 
Jekk ikollox xi mistoqsija dwar il-kontenut jew il-metodoloġija tas-Sett ta’ Għodod Diġitali, 
jekk jogħġbok ibgħatilna email: historia-learning@europarl.europa.eu.  

mailto:historia-learning@europarl.europa.eu

